
Član 8. 

Član 45. briše se u cijelosti. 

Članovi 46., 47., i 48. postaju članovi 45., 46. i 47. 

Član 9. 

Odluka stupa na snagu danom objavljivanja u "Službenim 

novinama Kantona Sarajevo". 

Broj 01-02-27667/25 

01. decembra 2025. godine 

Sarajevo 

Predsjedavajući 

Općinskog vijeća 

Haris Alihodžić, s. r. 

 

Na osnovu člana 25. stav (7) i člana 39. stav (3) Zakona o 

prostornom uređenju Kantona Sarajevo ("Službene novine 

Kantona Sarajevo", broj 24/17 i 1/18) i člana 15. i 18. Statuta 

Općine Novi Grad Sarajevo ("Službene novine Kantona 

Sarajevo", broj 1/24), Općinsko vijeće Općine Novi Grad 

Sarajevo, na 11. sjednici održanoj dana 27.11.2025. godine, 

donijelo je 

ODLUKU 
O PROVOĐENJU IZMJENA I DOPUNA 

REGULACIONOG PLANA "ALIPAŠIN MOST II, III" - 

LOKALITET VEZA IX TRANSVERZALE I ULICE 

DŽEMALA BIJEDIĆA (SJEVERNA LONGITUDINALA) 

(Skraćeni postupak) 

Član 1. 

Ovom Odlukom utvrđuje se provođenje Izmjena i dopuna 

Regulacionog plana "Alipašin Most II, III" (u daljem tekstu: 

Plan), a naročito: granice prostorne cjeline, namjene površina, 

urbanističko-tehnički uslovi za izgradnju građevina i uređenje 

građevinskog zemljišta, uslovi uređenja zelenih i slobodnih 

površina, te odnosi prema postojećim građevinama. 

Granice prostorne cjeline 

Član 2. 

Granica obuhvata polazi od tačke br. 1 koja se nalazi na 

parceli k.č. 4243/1, a ima koordinate y= 6528345, x=4855838, 

potom nastavlja na jugozapad, te sjever idući preko parcela k.č. 

4243/1, 4110/2, 4224/8, 3740/2, 3738/1, 3733/2, 3731/3, 3735/2, 

3735/3, 4140/1, 3766/82 (koordinate prelomnih tačaka: br. 2 

y=6528310, x=4855830; br. 3 y=6528294, x=4855906; br. 4 

y=6528285, x=4855905; br. 5 y=6528270, x=4855960; br.6 

y=6528243, x=4855953) i dolazi do tačke br. 7 koja se nalazi na 

parceli k.č. 3766/82, a koja ima koordinate y= 6528220,x= 

4856034. Granica obuhvata produžava na sieveroistok u dužini 

od 70 m. do tačke br.8 koja ima koordinate y= 6528286, 

x=4856050, a nalazi se na parceli k.č. 3766/2, potom se lomi na 

jug idući planiranom saobraćajnicom (obuhvata je) i dolazi do 

mjesta odakle je opis granice i počeo. 

Sve gore navedene parcele se nalaze u K.O. Novo Sarajevo 

IV, Općina Novi Grad. 

Površina obuhvata iznosi P= 1,00 ha. 

Namjene površina 

Član 3. 

U sklopu obuhvata ovog Plana definisane su zone sa 

sljedećim namjenama: 

A. Poslovne površine P = 517m² = 0,05ha. 

B. Saobraćajne površine u mirovanju/parking 

 P = 635m² = 0,06 ha. 

C. Zelene i pješačke površine po 50% 

 P = 919m² = 0,09ha. 

Ukupno P = 2071m² = 0.20ha. 

D. Saobraćajne površine/ Saobraćajnice 

 P = 7929m² = 0,80ha. 

Ukupno P =10.000m² = 1,00ha. 

Urbanističko-tehnički uslovi za izgradnju objekata i uređenje 

građevinskog zemljišta 

Član 4. 

Izgradnja objekata i drugi zahvati u prostoru na području u 

obuhvatu Plana vršit će se na osnovu uslova utvrđenih u Planu. 

Član 5. 

Urbanističko - tehnički uslovi za izgradnju objekata su: 

- Građevinske parcele utvrđene su regulacionim 

linijama. Granice parcela ne mogu prelaziti 

regulacionu liniju, izuzev u slučaju kada se nakon 

realizacije saobraćajnice utvrdi da je moguće, gdje se 

parcela mora zaustaviti na bankini (škarpa, podzid) 

saobraćajnice, s tim da se dio parcele, koji se nalazi u 

zaštitnom pojasu saobraćajnice, ne može koristiti za 

izgradnju, nego je neophodno zemljište urediti prema 

uslovima i namjeni kako je predviđeno Planom; 

- Građevinska linija utvrđuje dio građevinske parcele 

na kojoj je moguće izgraditi građevinu, u sklopu koje 

investitor može formirati rješenje objekta, a istu ne 

može preći najistureniji dio objekta; 

- Građevinska linija podzemne etaže može biti i veća 

od građevinske linije osnovnog gabarita objekta, ali 

samo u dijelu koji je cijelom površinom ukopan u 

odnosu na uređeni teren, te ukoliko ova izgradnja ne 

ugrožava osnovnu funkciju komunalne infrastrukture i 

objekata na susjednim parcelama kao i planirane 

zelene površine u okviru građevinske parcele. 

Udaljenost građevinske linije podzemnih etaža u 

odnosu na susjednu parcelu je minimalno 1,0 m zbog 

mogućnosti realizacije zaštite građevinske jame; 

- Planirani objekat na parceli br.2 je poslovne namjene, 

sa građevinskim i regulacionim linijama prikazanim u 

grafičkom dijelu Plana; 

- Maksimalna spratnost objekta na parceli br.2 utvrđena 

je grafičkim dijelom Plana. 

Posljednja etaža je cca 50% tlocrtne površine objekta, a 

njena građevinska linija mora biti uvučena u odnosu na planiranu 

građevinsku liniju ostalih etaža za minimalno 1,5 m (a naročito 

prema ulici). 

- Maksimalna konstruktivna visina prizemlja iznosi 4 

m, a spratnih etaža 3 m; 

- Uređaji koji su u funkciji obavljanja djelatnosti u 

objektu (ventilacija, dimnjaci, klima uređaji i sl.) 

moraju se smjestiti unutar osnovnog gabarita objekta 

posebno u slučaju kada bi svojim volumenom, 

primjenom materijala i oblikom mogli znatno uticati 

na arhitektonski oblik fasade; 

- Sve objekte predviđene ovim Planom, u 

arhitektonskom smislu oblikovati i graditi od 

savremenih materijala; 

- Sastavni dio projektne dokumentacije za sve planirane 

objekte u obuhvatu Plana, je i Idejni projekat 

osiguravanja građevinske jame; 

- Nivelaciona kota prizemlja ili suterena u objektima u 

kojima je predviđen poslovni prostor mora se izvesti 

najmanje 15,0 cm više od kote nivelete pločnika; 

- Izgradnja objekata može se vršiti samo na prethodno 

uređenom građevinskom zemljištu. Osiguranje 

priključaka novim objektima ne smije ugroziti 

funkciju i kapacitet postojeće infrastrukture; 

- Priključke na saobraćajnice i mrežu komunalnih 

instalacija treba u svakom konkretnom slučaju 

posebno projektovati, a u skladu sa Planom i važećim 

normativima za predmetne vrste priključaka; 

- Javne površine (zelene površine, parkirališta, pločnici 

i sl.) ne mogu se zauzimati (uzurpirati) drugim 

objektima i sadržajima. 

Član 6. 

Tehnička dokumentacija i realizacija novih objekata mora 

biti u saglasnosti sa preporukama vezanim za konstruktivne 

elemente samog objekta i neophodnih radova na okolnom terenu 

datim u geoinženjerskom elaboratu. Obim i kvalitet izvedenih 

radova vezanih za geoinženjerske uslove moraju biti verifikovani 

u okviru tehničkog prijema, a upotrebna dozvola se ne može 

izdati ukoliko predviđeni radovi nisu u obimu i kvalitetu 

zadovoljavajući. 

Član 7. 

Izgradnja i uređenje zelenih površina vrši se na osnovu 

odgovarajuće tehničke dokumentacije Idejnih/ Izvedbenih 

projekata izrađenih od strane stručnog odgovornog lica i /ili 

registrovane firme za projektovanje zelenih površina, a u skladu 

sa Idejnim rješenjem hortikulture i Elaboratom o geološkim i 

geomehaničkim karakteristikama terena, koji je rađen za potrebe 

izrade Plana. 

Član 8. 

Saobraćajne površine, površine za parkiranje/garažiranje 

vozila utvrđene su Planom - faza saobraćaja. 

Parking/garažu za planirani objekat, potrebno je riješiti 

unutar građevinske parcele, prema normativima za izgradnju 

parkinga/garaže (ispod objekta/parcele - podzemne etaže ili u 

nivou prizemlja - određeni broj parking mjesta, ukoliko 

dozvoljavaju prostorne mogućnosti parcele). 

Član 9. 

Uređenje građevinskog zemljišta se mora izvesti u obimu i 

na način kako je predviđeno Planom. 

Izgradnja objekata ne može se započeti bez prethodno 

minimalnog uređenja građevinskog zemljišta, što podrazumijeva 

obezbjeđenje adekvatnog saobraćajnog pristupa parceli, 

priključenje na vodovodnu, kanalizacionu i elektroenergetsku 

mrežu, eventualno izmještanje vodova komunalne infrastrukture, 

te potrebnih radova na sanaciji i stabilizaciji terena. 

Izgradnja objekata u obuhvatu Plana ne može započeti prije 

uklanjanja objekata predviđenih za rušenje. 

Privremeno korištenje građevinskog zemljišta koje nije 

privedeno krajnjoj namjeni ne može se odobriti. 

Odnosi prema postojećim objektima 

Član 10. 

Postojeći objekti koji se nalaze u granicama Plana - isti su u 

grafičkom prilogu Plana - Odnos prema postojećim objektima, 

predviđeni za uklanjanje i označeni kao objekti koji se ruše. 

Mjere zaštite stanovnika i materijalnih dobara od prirodnih i 

ljudskim djelovanjem izazvanih nepogoda i katastrofa i 

ratnih djelovanja 

Član 11. 

Uslovi za sklanjanje stanovništva i materijalnih dobara 

moraju biti obezbjeđeni u skladu sa odredbama Zakona o zaštiti i 

spašavanju ljudi i materijalnih dobara od prirodnih i drugih 

nesreća ("Službene novine Federacije BiH", broj 39/03) i 

odredbama Uredbe o mjerilima, kriterijima i načinu izgradnje 

skloništa i tehničkim normativima za kontrolu ispravnosti 

skloništa ("Službene novine Federacije BiH", broj 21/05). 

Mjere zaštite prava lica sa smanjenim tjelesnim 

sposobnostima 

Član 12. 

U postupku donošenja urbanističke saglasnosti i odobrenja 

za građenje, nadležni organi dužni su obezbijediti primjenu 

Uredbe o urbanističko-tehničkim uvjetima, prostornim 

standardima i normativima za otklanjanje i sprečavanje stvaranja 

arhitektonsko-urbanističkih barijera za kretanje invalidnih lica 

koja koriste tehnička i ortopedska pomagala ("Službene novine 

Kantona Sarajevo", broj 5/00). 

Uslovi uređenja zelenih i slobodnih površina 

Član 13. 

Površine utvrđene kao neke od kategorija zelenila ne mogu 

se koristiti za druge namjene, niti se mogu graditi objekti koji 

nisu u skladu sa funkcijom koju ta kategorija zelenila treba da 

ostvari. U zonama zelenila može se odobriti izgradnja pješačkih 

staza i urbanog mobilijara. 

Izgradnja i uređenje zelenih površina vrši se na osnovu 

odgovarajuće tehničke dokumentacije (Idejnih/ Izvedbenih 

projekata), a u skladu sa Idejnim rješenjem hortikulture i 

Elaboratom o geološkim i geomehaničkim karakteristikama 

terena. 

Linijski sistemi zelenila se obavezno uspostavljaju uz 

glavne i pristupne saobraćajnice unutar kontinuiranog i otvorenog 

zemljanog pojasa, najmanje širine 2m. Ukoliko to nije moguće 

postići, stabla se mogu saditi unutar otvora minimalne širine 

1x1m u nivou popločanja. Izgradnja/formiranje linijskih sistema 

vrši se sa školovanim sadnicama visine cca 3,0 m, stablo čisto od 

grana do visine od 2,5 m i minimalnog prsnog prečnika 6-8 cm. 

Član 14. 

Unutar saobraćajnog ugla preglednosti ne mogu se 

postavljati ograde, vršiti sadnja visokog zelenila ili graditi druge 

fizičke strukture. 

Član 15. 

Upravljanje otpadom 

Sistem upravljanja otpadom u obuhvatu Plana mora 

funkcionisati u skladu sa odredbama Zakona o komunalnoj 

čistoći ("Službene novine Kantona Sarajevo", br.14/16, 34/16, 

19/17), kao i drugih zakonskih i podzakonskih akata iz predmetne 

oblasti. 

Sistem upravljanja otpadom u obuhvatu Plana je planiran u 

skladu sa usmjerenjima Elaborata o lokacijama reciklažnih 

dvorišta, niša i zelenih otoka sa lociranjem u prostorno-planskoj 

dokumentaciji i investicijskim planom Općine Novi Grad 

Sarajevo, kojim je definisan koncept prikupljanja i tehničke 

smjernice za projektiranje infrastrukture za prihvat otpada. 

Član 16. 

Izgradnja objekata privremenog karaktera može se odobriti 

isključivo za potrebe gradilišta i isti se moraju ukloniti prije 

podnošenja zahtjeva za tehnički prijem. 

Član 17. 

Pri izdavanju dozvole za građenje arhitektonskih objekata 

potrebno je pribaviti geološki nalaz i uslove temeljenja od 

stručnih institucija, a statički proračun mora se dimenzionirati za 

potrese od najmanje 8°MCS. 

Član 18. 

Ova odluka stupa na snagu osmog dana od dana 

objavljivanja u "Službenim novinama Kantona Sarajevo". 

Broj 01-02-27673/25 

01. decembra 2025. godine 

Sarajevo 

Predsjedavajući 

Općinskog vijeća 

Haris Alihodžić, s. r. 

 

Na osnovu člana 25. stav (7) i člana 39. stav (3) Zakona o 

prostornom uređenju Kantona Sarajevo ("Službene novine 

Kantona Sarajevo", broj 24/17 i 1/18) i člana 15. i 18. Statuta 

Općine Novi Grad Sarajevo ("Službene novine Kantona 

Sarajevo", broj 1/24), Općinsko vijeće Općine Novi Grad 

Sarajevo, na 11. sjednici održanoj dana 27.11.2025. godine, 

donijelo je 

ODLUKU 
O USVAJANJU IZMJENA I DOPUNA REGULACIONOG 

PLANA "ALIPAŠIN MOST II, III" - LOKALITET VEZA 

IX TRANSVERZALE I ULICE DŽEMALA BIJEDIĆA 

(SJEVERNA LONGITUDINALA) 

(Skraćeni postupak) 

Član 1. 

Usvaja se Izmjena i dopuna Regulacionog plana "Alipašin 

Most II, III" - (u daljem tekstu: Plan). 

Član 2. 

Plan se sastoji od tekstualnog i grafičkog dijela. 

Tekstualni dio sadrži: 

- Postojeće stanje i projekciju izgradnje i uređenja 

prostorne cjeline sa namjenom površina i 

urbanističko-tehničkim uvjetima za izgradnju u okviru 

Plana 

- Odluku o provođenju Plana 

Grafički dio sadrži: 

- Urbanizam prezentiran na odgovarajućem broju 

tematskih karata i to: 

- karta 1. - Izvod iz Regulacionog plana "Alipašin Most 

II, III" 

- karta 2. - Ažurna geodetska podloga 

- karta 3. - Inženjersko geološka karta 

- karta 4. - Postojeća namjena, spratnost i bonitet 

- karta 5. - Posjedovno stanje 

- karta 6. - Prostorna organizacija šireg područja 

- karta 7. - Planirana namjena površina 

- karta 8. - Urbanističko rješenje 

- karta 9. - Plan rušenja 

- karta 10. - Mreža regulacionih i građevinskih linija 

- karta 11. - Prijedlog Plana parcelacije 

- karta 12. - Analitička obrada građevinskih parcela 

- Idejno rješenje saobraćaja 

- Idejno rješenje snabdijevanja vodom i odvodnja 

otpadnih i oborinskih voda 

- Idejno rješenje toplifikacije - gasifikacije 

- Idejno rješenje energetike i javne rasvjete 

- Idejno rješenje hortikulture 

- Idejno rješenje TK mreže 

Član 3. 

Po jedan primjerak ovjerenog elaborata nalazi se na stalnom 

javnom uvidu i čuva se u službi dokumentacije Općine Novi 

Grad Sarajevo i Zavodu za planiranje razvoja Kantona Sarajevo. 

Završne odredbe 

Član 4. 

Ova odluka stupa na snagu osmog dana od dana 

objavljivanja u "Službenim novinama Kantona Sarajevo". 

Broj 01-02-27674/25 

01. decembra 2025. godine 

Sarajevo 

Predsjedavajući 

Općinskog vijeća 

Haris Alihodžić, s. r. 

 

 
Na osnovu člana VI.3 Ustava Federacije BiH ("Službene 

novine Federacije BiH", br. 1/1994, 1/1994 - Amandman I, 

13/1997 - Amandmani II-XXIV, 13/1997 - Amandmani XXV i 

XXVI, 16/2002 - Amandmani XXVII-LIV, 22/2002 - 

Amandmani LVI-LXIII, 52/2002 - Amandmani LXIV-

LXXXVII, 60/2002 - ispr. Amandmana LXXXI, 18/2003 - 

Amandman LXXXVIII, 63/2003 - Amandmani LXXXIX-XCIV, 

9/2004 - Amandmani XCV-CII, 20/2004 - Amandmani CIII i 

CIV, 33/2004 - Amandman CV, 71/2005 - Amandmani CVI-

CVIII, 72/2005 - Amandman CVI i 88/2008 - Amandman CIX) i 

člana 18. Statuta Općine Novi Grad Sarajevo ("Službene novine 

Kantona Sarajevo" broj 1/24), Općinsko vijeće Novi Grad 

Sarajevo, na 11. redovnoj sjednici održanoj 27.11.2025. godine, 

donijelo je 

RJEŠENJE 
O IZBORU PREDSJEDAVAJUĆEG OPĆINSKOG 

VIJEĆA NOVI GRAD SARAJEVO 

Član 1. 

Haris Alihodžić, izabran je za Predsjedavajućeg Općinskog 

vijeća Novi Grad Sarajevo. 

Član 2. 

Rješenje stupa na snagu danom donošenja, a objavit će se u 

"Službenim novinama Kantona Sarajevo". 

Broj 01-02-27452/25 

28. novembra 2025. godine 

Sarajevo 

Zamjenica 

Predsjedavajućeg 

Općinskog vijeća 

Elma Lindov, s. r. 

 


